
  İyul 2021  
 
KƏND TƏSƏRRÜFATI 

sahəsi üzrə istehsal göstəriciləri 
 

 2021-ci ilin yanvar-iyul ayları ərzində kənd təsərrüfatı məhsullarının ümumi 

istehsal həcmi ötən ilin müvafiq dövrü ilə müqayisədə 5.6 faiz artıb (Şəkil 1). 
  

Şəkil 1. Kənd təsərrüfatı məhsullarının fiziki həcm indeksi 
(müqayisəli qiymətlərlə, əvvəlki ilə nəzərən, %) 

Mənbə: Dövlət Statistika Komitəsi 
 

 Kənd təsərrüfatı məhsullarının ümumi istehsal həcminin dəyəri faktiki 
qiymətlərlə 5271.0 milyon manat təşkil edib ki, bunun da 48.1 faizi (2536.7 milyon 
manat) heyvandarlıq sahəsinin, 51.9 faizi (2734.3 milyon manat) bitkiçilik sahəsinin 
payına düşüb. 
 

 2021-ci ilin yanvar-iyul aylarında kənd təsərrüfatı, meşə və balıqçılıq sahəsində 
yaradılan əlavə dəyərin ÜDM-də payı 6.5 faiz təşkil edib (Şəkil 2). 

Şəkil 2. Kənd təsərrüfatı, meşə və balıqçılıq sahəsinin ÜDM-də payı, % 

Mənbə: Dövlət Statistika Komitəsi 

İyul 2021 
 

 2021-ci ilin yanvar-iyul aylarında yumurta istisna olmaqla bütün kənd təsərrüfatı 

məhsullarının istehsal həcmi artıb (Cədvəl 1). 
 
Cədvəl 1. Kənd təsərrüfatı məhsullarının istehsalı 

Malın adı Ölçü Yanvar-iyul 
2021 

Yanvar-iyul 
2020 

Ötən ilin müvafiq 

dövrünə nisbəti, %-lə 

Ət (diri çəkidə) min ton 307.9 298.4 103.2 

Süd min ton 1,263.0 1,242.0 101.7 

Yumurta mln. ədəd 1,120.7 1,169.6 95.8 

Yun min ton 15.0 15.0 100.1 

Barama ton 491.3 446.6 110.0 

Taxıl, qarğıdalı ilə  min ton 3,076.1 2,912.6 105.6 

Günəbaxan min ton 2.9 2.5 116.6 

Şəkər çuğunduru min ton - 15.3 - 

Tütün min ton 2.7 2.5 110.0 

Kartof min ton 650.1 611.7 106.3 

Tərəvəz min ton 1,183.6 1,075.1 110.1 

Bostan məhsulları min ton 381.9 363.2 105.2 

Meyvə və giləmeyvə min ton 292.2 263.5 110.9 

Üzüm min ton 7.7 7.5 102.0 

Yaşıl çay yarpağı ton 796.0 603.0 132.0 

Mənbə: Dövlət Statistika Komitəsi 

  İyul 2021 
 

 
KƏND TƏSƏRRÜFATI 

məhsulları bazarı 
 

 2021-ci ilin yanvar-iyul aylarında 485.5 milyon ABŞ dolları həcmində kənd 
təsərrüfatı məhsulu ixrac olunub. Kənd təsərrüfatı məhsulları ixracının həcmi ötən ilin 
müvafiq dövrünə nəzərən dəyər ifadəsində 9.6 faiz artıb (Şəkil 3). 

 

Şəkil 3. Kənd təsərrüfatı məhsullarının ixracı, milyon ABŞ dolları 

Mənbə: Dövlət Gömrük Komitəsi 
 
 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 2-də verilib. 

 

Cədvəl 2. Kənd təsərrüfatı məhsullarının ixracı 

Məhsulun 
adı 

Yanvar-iyul 
2021 

Yanvar-iyul 
2020 

Ötən ilin müvafiq 

dövrünə nisbəti, %-lə 
miqdarı 

(min ton) 
məbləği 

(mln. dollar) 
miqdarı 

(min ton) 
məbləği 

(mln. dollar) 
miqdara 

görə 
məbləğə 

görə 
Tərəvəz 230.7 181.8 260.2 213.1 88.7 85.3 

ondan:       
Kartof 91.8 39.9 81.3 33.8 112.9 118.1 
Pomidor 119.0 128.2 153.5 166.5 77.5 77.0 
Meyvə 134.8 156.3 93.4 146.5 144.4 106.7 
Arpa 9.0 1.7 - -   
Tütün xammalı 1.4 3.4 2.5 5.8 55.6 58.2 
Pambıq mahlıcı 86.5 133.8 51.2 70.6 168.9 189.4 
Gön-dəri 2.8 6.7 4.6 5.8 59.8 116.3 
Heyvandarlıq 

məhsulları* x 1.8 x 1.1 x 159.8 

Cəmi x 485.5 x 443.0 x 109.6 

Mənbə: Dövlət Gömrük Komitəsi 
*Heyvandarlıq məhsullarına ət, süd və qaymaq, yun, təbii bal, xam ipək və diri heyvanların dəyəri daxildir. 

485.5

443.0

2021 yanvar-iyul 2020 yanvar-iyul

 Cari ilin iyul ayında almanın, gilasın (“Krım”), gilənarın, əriyin, şaftalının, 

alçanın, çiyələyin, kələmin, soğanın (Bərdə), xiyarın (“Yelpənək”), pomidorun, 
lobyanın və sarımsağın topdansatış qiyməti əvvəlki aya nisbətən artıb, digər məhsulların 

qiyməti isə aşağı olub və ya sabit qalıb (Cədvəl 3). 
 

Cədvəl 3. İyul ayında kənd təsərrüfatı məhsullarının topdansatış qiymətinin 
əvvəlki aya nisbətən dəyişməsi (manatla) 

Adı İyun 
2021 

İyul 
2021 Fərq Adı İyun 

2021 
İyul 
2021 Fərq 

Meyvə 

Alma yay alması 

Armud 

Konfrans/Duşes 
0.45 0.55 22.2% 2.55 1.15 -54.9% 

Gilas 

Krım Krasavitsa 
1.65 2.75 66.7% 2.85 1.55 -45.6% 

Romanovka yay armudu 
3.25 2.15 -33.8% 1.10 0.85 -22.7% 

Gilənar yerli Alça yerli 
1.25 1.75 40.0% 0.75 1.50 2 d. 

Ərik Qırmızıyanaq 
Çiyələk yerli 

3.25 3.50 7.7% 1.90 2.25 18.4% 

Şaftalı 

Fədai 
Gavalı yerli 

1.30 1.40 7.7% 0.95 0.40 -57.9% 
nektarin Moruq yerli 

1.45 1.50 3.4% 4.00 2.50 -37.5% 
Tərəvəz 

Kartof 

Cəlilabad/Tovuz   

Soğan 

Ağdam sarı 
0.53 0.44 -17.0% 0.60 0.27 -55.0% 

Qırmızı Bərdə 
0.62 0.53 -14.5% 0.12 0.14 16.7% 

Kələm Bərdə Yerkökü yerli 
0.40 0.55 37.5% 1.15 1.15 0.0% 

Xiyar 

Yelpənək 
Badımcan yerli 

0.28 0.48 71.4% 0.22 0.11 -50.0% 
Tikanlı Lobya yerli 

0.70 0.48 -31.4% 0.50 0.90 80.0% 

Pomidor 

Zirə 
Sarımsaq yerli 

0.29 0.55 89.7% 1.90 2.25 18.4% 
Çəhrayı Bibər 

(yaşıl) 
yerli 

0.29 0.55 89.7% 0.85 0.28 -67.1% 
Bostan 

Yemiş yerli 
Qarpız yerli 

0.50 0.23 -54.0% 0.28 0.21 -25.0% 
Mənbə: Kənd Təsərrüfatı Nazirliyi (www.aqrarbazar.az) 

 
 

http://www.aqrarbazar.az/

 Cari ilin iyul ayında əriyin, çiyələyin, kartofun, xiyarın, soğanın, kələmin və  

yerkökünün qiyməti keçən ilin müvafiq dövrünə nisbətən yüksək olub, digər kənd 
təsərrüfatı məhsullarının qiyməti isə aşağı olub (Cədvəl 4). 

 
Cədvəl 4. Kənd təsərrüfatı məhsullarının 2021-ci ilin iyul ayındakı 

topdansatış qiymətinin ötən ilin müvafiq ayına nisbətən dəyişməsi (manatla) 

Adı İyul 

2020 
İyul 

2021 Fərq Adı İyul 
2020 

İyul  
2021 Fərq 

Meyvə 

Alma 
yay alması 

Çiyələk 
yerli 

0.60 0.55 -8.3% 1.90 2.25 18.4% 

Armud 
digər 

Alça 
yerli 

1.60 0.75 -53.1% 3.00 1.50 -50.0% 

Ərik 
digər 

Gilas 
Napoleon/Romanovka 

3.05 3.50 14.8% 4.00 2.15 -46.3% 

Gilənar 
yerli 

Gavalı 
digər 

2.50 1.75 -30.0% 0.90 0.40 -55.6% 

Şaftalı 

Fədai 

Üzüm 

Kardinal 
1.90 1.40 -26.3% 1.50 0.90 -40.0% 

nektarin digər 
1.85 1.50 -18.9% 0.70 0.58 -17.1% 

Moruq 
yerli 

Limon 
Lənkəran 

3.00 2.50 -16.7% 0.35 0.24 -31.4% 
Tərəvəz 

Kartof 

Tovuz 
Soğan 

Ağdam sarı 
0.40 0.44 10.0% 0.15 0.27 80.0% 

Qırmız 
Kələm 

Qusar 
0.43 0.53 23.3% 0.30 0.55 83.3% 

Xiyar 

Yelpənək 

Pomidor 

Zirə 
0.40 0.48 20.0% 0.65 0.55 -15.4% 

Tikanlı Xaçmaz, Sultan 
0.35 0.48 37.1% 0.33 0.28 -15.2% 

Bibər 
(yaşıl) 

yerli Çəhrayı 
0.38 0.28 -26.3% 0.60 0.55 -8.3% 

Sarımsaq 
yerli 

Badımcan 
yerli 

3.35 2.25 -32.8% 0.13 0.11 -15.4% 

Lobya 
yerli 

Yerkökü 
yerli 

1.25 0.90 -28.0% 0.78 1.15 47.4% 
Bostan 

Qarpız 
Yerli 

Yemiş 
Yerli 

0.28 0.21 -25.0% 0.38 0.23 -39.5% 

Mənbə: Kənd Təsərrüfatı Nazirliyi (www.aqrarbazar.az) 

http://www.aqrarbazar.az/

KƏND TƏSƏRRÜFATI 

sahəsinə dövlət dəstəyi 
 

 2021-ci ilin yanvar-iyul ayları ərzində Aqrar Kredit və İnkişaf Agentliyi 

tərəfindən 3753 kənd təsərrüfatı texnikasının satışı maliyyələşdirilib (Cədvəl 5). 
 

Cədvəl 5. Lizinqə verilmiş kənd təsərrüfatı texnikası (ədəd) 

Texnikanın adı Cəmi 
(2005 – 31.07.2021) 

2021-ci ilin yanvar-iyul 
ayları ərzində lizinqə verilib 

Cəmi 48262 3753 

Taxılyığan kombayn 1087 36 

Pambıqyığan kombayn 222 0 

Traktor 12645 776 

Digər texnikalar 34308 2941 

Mənbə: Kənd Təsərrüfatı Nazirliyi 
 

 2021-ci ilin yanvar-iyul ayları ərzində Aqrar Kredit və İnkişaf Agentliyi 
tərəfindən 3160 baş damazlıq heyvan alınması üçün 6.8 milyon manat məbləğində 
güzəşt vəsaiti ayrılıb. 

 2021-ci ilin yanvar-iyul ayları üzrə Aqrar Kredit və İnkişaf Agentliyi tərəfindən 
aqrar sektorda fəaliyyət göstərən 2902 hüquqi və fiziki şəxsə 45.8 milyon manat 
məbləğində güzəştli kreditlər verilib. Bunun 27.1 milyon manatı texnika və avadanlıq 
təyinatlı kreditlər, 2.05 milyon manatı orta-iri həcmli kənd təsərrüfatı təyinatlı kreditlər, 
16.4 milyon manatı mikrokreditlər, 0.3 milyon manatı isə damazlıq heyvan alışına 
verilən kreditlərdir. 

XƏBƏRLƏR 
 
“AZƏRBAYCAN RESPUBLİKASINDA PAMBIQÇILIĞIN İNKİŞAFI İLƏ 

BAĞLI GÖRÜLMÜŞ İŞLƏR VƏ QARŞIDA DURAN VƏZİFƏLƏR” 

MÖVZUSUNDA MÜŞAVİRƏ KEÇİRİLİB 
 

“Azərbaycan Respublikasında pambıqçılığın inkişafı ilə bağlı görülmüş işlər və 
qarşıda duran vəzifələr” mövzusunda onlayn müşavirə keçirilib. İyulun 9-da keçirilən 
müşavirədə kənd təsərrüfatı naziri İnam Kərimov, Azərbaycan Meliorasiya və Su 
Təsərrüfatı ASC-nin sədri Zaur Mikayılov, bu sahəyə məsul mərkəzi və yerli qurumların 

nümayəndələri, pambıq şirkətlərinin rəhbərləri, Fermerlər Assosiasiyasının, Azərbaycan 
Pambıqçılar Assosiasiyasının təmsilçiləri və fermerlər iştirak ediblər. 

Tədbirdə qeyd olunub ki, Azərbaycan 
Respublikasının Prezidenti cənab İlham Əliyev 

tərəfindən aqrar sahənin inkişafı prioritet 

istiqamətlərdən biri kimi elan edilib. Kənd 
təsərrüfatının bütün sahələri kimi pambıqçılıq da 

yeni inkişaf mərhələsinə qədəm qoyub. Son 
illərdə dövlət başçısının verdiyi tapşırıqlar, 

“Azərbaycan Respublikasında pambıqçılığın 

inkişafına dair 2017-2022-ci illər üçün Dövlət 
Proqramı”nın icrası ilə bağlı görülmüş işlər öz 
bəhrəsini verib. 

Pambıqçılıqla bağlı bütün istehsal prosesini əhatə edən kompleks Tədbirlər Planına əsasən, 
hazırki dövrə nəzərdə tutulmuş bütün təşkilati, aqrotexnika ilə bağlı məsələlər vaxtında və 
keyfiyyətlə icra edilib. İlin əvvəlindən başlayaraq pambıq istehsalçıları ilə şirkətlər arasında 

müqavilələrin bağlanması, şum, arat, suvarma məsələləri diqqətdə saxlanılıb, texnika, pestisid və 
mineral gübrələrə tələbatın həcmi müəyyənləşdirilərək təmin edilməsi istiqamətində tədbirlər 
görülüb. Nəticədə bu il Azərbaycanın 17 rayonunda 100 min hektara yaxın sahədə pambıq əkini 
aparılıb. Çiyid səpini aparılmış bütün sahələrdə yaxşı çıxış alınıb, hazırda rayonlarda pambıq 

sahələrinin becərilməsi işləri davam etdirilir. 
Müşavirədə pambıq istehsalına hazırlıq, qarşıda duran vəzifələr, pambıqçılığın inkişafı və 

hədəflər müzakirə edilib. Diqqətə çatdırılıb ki, son günlər havaların kəskin istiləşməsi nəticəsində 
pambıq əkinlərinin suvarma suyuna olan tələbatı daha da artıb və bu səbəbdən sahələrin vaxtında 

suvarılması zərurəti yaranıb. Bildirilib ki, bu gün qarşıda duran əsas hədəf pambığın 

becərilməsində intensiv texnologiyalardan istifadə etməklə məhsuldarlığı artırmaqdır. Eyni 

zamanda yüksək məhsuldarlıq üçün torpaq və su resurslarından səmərəli istifadə edilməli, 
növbəli əkin tətbiq olunmalıdır. Bundan başqa, aqrotexniki tədbirlərin vaxtında və düzgün yerinə 
yetirilməsi, torpaq sahələrinin aqrokimyəvi analizinin aparılması, mineral gübrələrdən düzgün 
istifadə, zərərvericilərə qarşı tədbirlərin vaxtında görülməsinin vacib olduğu vurğulanıb. 

Tədbirdə pambıqçılığın inkişaf perspektivləri, texnika, gübrə, toxum, dərman və su təminatı, 

subsidiyaların verilməsi ilə bağlı məsələlər ətrafında fikir mübadiləsi aparılıb. 

NAZİR İNAM KƏRİMOV SALYANDA AÇIQ SAHƏDƏ 
PAMBIQÇI FERMERLƏRLƏ GÖRÜŞ KEÇİRİB 

  
Pambıqçılığın kənd təsərrüfatının ən gəlirli istiqamətlərindən birinə çevrilməsi 

fermerlərin bu sahəyə marağını ildən-ilə artırır. Dövlət dəstəyi mexanizmlərinin 
genişlənməsi nəticəsində pambıqçılıq ənənələrinin güclü olduğu rayonlarda fermerlər bu 
bitkinin becərilməsinə daha çox üstünlük verirlər. 

Ötən ilin yekunlarına 

görə ən yüksək məhsuldarlıq 

göstəricisi qeydə alınmış 

Salyan rayonunda bu il 
pambıq sahələrinin həcmi 
artıb. 2020-ci ildə Salyanda 5 
min hektar sahədə pambıq 

əkini aparılıb, fermerlər 
mövsümün sonunda tədarük 
məntəqələrinə 20 min tondan 
artıq pambıq təhvil veriblər. 
Bu il isə rayonda 6124 hektar 
sahədə pambıq əkilib. 
Sahələrdə aparılan 

monitorinqlər Salyan 
rayonunun bu il də orta 
məhsuldarlıq göstəricilərinə görə ilk yerlərdə qərarlaşacağını göstərir. 

Kənd təsərrüfatı naziri İnam Kərimov iyulun 9-da Salyanda pambıqçı fermerlərlə görüşüb, 

sahələrə baxış keçirib, əkinlərin vəziyyəti ilə maraqlanıb. Rayonun Boranıkənd kəndində açıq 

sahədə keçirilən görüşdə qrafikə uyğun aqrotexniki qulluq tədbirlərinin aparılması, suvarma 

məsələləri, fermerlərin gübrə, dərman və texnika ilə təchizatı, bitki mühafizə tədbirləri, 
pambıqçılığa dövlət dəstəyinin daha da gücləndirilməsi ətrafında fikir mübadiləsi aparılıb. Bildirilib 

ki, pambıqçılıq fermerlərin gəlirlərinin artmasında mühüm rol oynadığı kimi, kənd əhalisi arasında 

məşğulluq səviyyəsinin yüksəlməsinə də ciddi təsir göstərir. 
Bu il Azərbaycanın 17 rayonunda 100 min hektara yaxın sahədə pambıq əkini aparılıb. 

Ölkədə pambıqçılığa geniş dövlət dəstəyi mövcuddur. Pambıqçı fermerlər həm əkin, həm məhsul 
subsidiyası alırlar. Fermerlərə pambıq sahəsinin hər hektarına görə 260 manat (220 əkin 
subsidiyası +40 manat dizelin bahalaşmasından sonra artırılan subsidiya miqdarı), təhvil verilən 
pambığın hər tonuna görə 100 manat subsidiya ödənilir. Yetişdirilən məhsul fermerdən 
keyfiyyətindən asılı olaraq hər tonu 550-650 manata satın alınır. Subsidiya almaq istəyən 
fermerlər öz əkinlərini digər yazlıq əkinlər kimi Elektron Kənd Təsərrüfatı İnformasiya Sistemində 
bəyan ediblər. 

Fermerlər bu il çiyid səpini aparılmış bütün sahələrdə yaxşı çıxış alındığını, hazırda texnoloji 

xəritəyə uyğun dərmanlama işlərinin aparıldığını qeyd ediblər. Görüş zamanı fermerlərin 
səsləndirdikləri təkliflər qeydə alınıb, müraciətlərin icrası üçün tapşırıqlar verilib. 

KƏND TƏSƏRRÜFATI NAZİRİ İNAM KƏRİMOV SAMUXDA 

GÜNƏBAXAN ƏKƏN FERMERLƏRLƏ GÖRÜŞÜB, 
HEYVANDARLIQ MÜƏSSİSƏSİNƏ VƏ İNTENSİV BAĞLARA BAŞ ÇƏKİB 

 
İyulun sonu-avqustun əvvəllərində günəbaxan sahələrində məhsul yığımına start 

veriləcək. Kənd təsərrüfatı naziri İnam Kərimov iyulun 15-də - yığım ərəfəsində günəbaxan 
əkini ilə məşğul olan fermerlərlə görüşüb. 

Samux rayonunun Alıuşağı kəndində keçirilən görüşdə məhsul yığımına hazırlıq prosesi, 

yığılmış məhsulun satışı, günəbaxan toxumçuluğu, sahələrdə bitki mühafizə tədbirləri, suvarma 
məsələləri və digər mövzular ətrafında fikir mübadiləsi aparılıb. Qeyd olunub ki, bu il 

Azərbaycanda 11 min hektara yaxın sahədə günəbaxan əkilib. Ötən il sahələrdən orta hesabla 
22,4 sentner məhsul yığılıb, düzgün aqrotexniki tədbirlərin aparılması nəticəsində bu il orta 
məhsuldarlığın daha yüksək olacağı gözlənilir. Günəbaxan əkinlərinin əsas hissəsi Gəncə-Qazax 
iqtisadi rayonun payına düşür. Bu il Samux rayonunda 1791 hektar sahədə günəbaxan əkilib, 
avqustun ilk günlərindən samuxlu fermerlər məhsul yığımına başlayacaqlar. 

Fermerlərin qaldırdığı məsələlər və səsləndirdikləri təkliflər qeydə alınıb, müraciətlərin icrası 

üçün tapşırıqlar verilib. 
Nazir İnam Kərimov səfər çərçivəsində rayon mərkəzində yerləşən heyvandarlıq 

müəssisəsinə, Sərkar kəndində salınmış intensiv şaftalı, nektarin, gilas, ərik və gavalı bağlarına, 

təkrar qarğıdalı əkinlərinə baş çəkib. Təsərrüfatlarda fermerlərlə açıq sahələrdə keçirilən 
görüşlərdə aqrar sahədə aparılan islahatlar, kənd təsərrüfatına dövlət dəstəyi, intensiv bağçılığın 

inkişafı üçün görülən tədbirlər, təkrar əkinlərin əhəmiyyəti və aqrar sahənin digər aktual məsələləri 
ətrafında fikir mübadiləsi aparılıb. 

NAZİR İNAM KƏRİMOV AZƏRBAYCAN DÖVLƏT AQRAR 
UNİVERSİTETİNİN MÜƏLLİM-TƏLƏBƏ HEYƏTİ İLƏ GÖRÜŞÜB 

  
Kənd təsərrüfatı naziri İnam Kərimov iyulun 16-da Azərbaycan Dövlət Aqrar 

Universitetində (ADAU) yeni tədris ilinə hazırlıq işləri ilə tanış olub. Nazir yeni fəaliyyətə 
başlayan Biotexnologiya Mərkəzinə baş çəkib, ADAU-nun yeni saytının təqdimat 
mərasimində iştirak edib, Peşə Təlimi Mərkəzində son tamamlama işləri ilə tanış olub, 

universitetin müəllim-tələbə heyəti ilə görüş keçirib. 

Bu ildən ADAU-da Biotexnologiya Mərkəzi fəaliyyətə başlayır. Mərkəzdə laboratoriya 
şəraitində klon calaqaltı formaları mikroklonal üsulla çoxaldılır. Ən müasir avadanlıqlarla təchiz 
olunmuş Biotexnologiya Mərkəzində bu universiteti bitirmiş mütəxəssislər çalışır. 

Tələbə Parkında müəllimlərlə keçirilən görüşdə aqrar sahə üzrə mütəxəssis hazırlığı, bu 

sahədə elmi araşdırmalar, təhsilin keyfiyyətinin artırılması, tələbə və müəllimlərin mübadilə 
proqramları çərçivəsində xarici ölkələrdə təhsil alması, xarici mütəxəssislərin təhsil prosesinə cəlb 
edilməsi təcrübəsinin ildən-ilə genişləndirilməsi ətrafında fikir mübadiləsi aparılıb. Görüşdə 
səsləndirilən təkliflər qeydə alınıb, müraciətlərin icrası üçün müvafiq tapşırıqlar verilib. 

Təhsil-Tədris Təsərrüfatında tələbələrlə görüşdə qeyd olunub ki, yaxın günlərdə “Aqrar 

İnkişaf Könüllüləri” Təşkilatı və Azərbaycan Dövlət Aqrar Universitetinin birgə təşkilatçılığı ilə 
“Sabahın Kənd Təsərrüfatı” adlı Yay Məktəbi fəaliyyətə başlayacaq. Yay Məktəbində ölkəmizin 
və xarici ali təhsil müəssisələrinin aparıcı alimlərinin, beynəlxalq təşkilatların, dövlət və biznes 
strukturlarının nümayəndələrinin iştirakı ilə sabahın kənd təsərrüfatı, işğaldan azad olunmuş 

ərazilərdə aqrar sahənin inkişafı, qlobal iqlim dəyişikliyi, onun aqrar sahənin inkişafına və ərzaq 
təhlükəsizliyinə təsiri, aqrar gənclik və aqrar təhsil istiqamətləri mövzularında təlimlər və görüşlər 
həyata keçiriləcək. 

Nazir İnam Kərimov bakalavr təhsilini uğurla başa vuraraq magistraturaya qəbul olunmuş 

tələbələri təbrik edib, Aqrar İnkişaf Könüllülərinə fəaliyyətlərində uğurlar diləyib. 

OKLAHOMA QUBERNATORU CON KEVİN STİTT ZƏNGİLANDA 

“AĞILLI KƏND” LAYİHƏSİ ÇƏRÇİVƏSİNDƏ 
GÖRÜLƏN İŞLƏRLƏ TANIŞ OLUB 

 
ABŞ-ın Oklahoma ştatının qubernatoru Con Kevin Stittin rəhbərlik etdiyi nümayəndə 

heyəti iyulun 29-da işğaldan azad edilmiş Zəngilan rayonuna səfər edib. Kənd Təsərrüfatı 

Nazirliyinin təşkilatçılığı ilə baş tutan səfər zamanı qonaqlar “Ağıllı kənd” layihəsi 
çərçivəsində görülən işlərlə tanış olublar. 

Rayonun Birinci Ağalı kəndində 
tikinti sahəsinə gedən ABŞ heyətinə 
“Ağıllı kənd” layihəsi ilə bağlı təqdimat 
keçirilib. Bildirilib ki, "Ağıllı kənd" pilot 
layihəsi Zəngilanın 1-ci, 2-ci, 3-cü Ağalı 

kəndlərini əhatə edir. Layihənin icrası 

əsasən 5 komponent üzrə aparılır. Bu 

komponentlər yaşayış, istehsal, sosial 

xidmətlər, "ağıllı kənd təsərrüfatı" və 
alternativ enerji sahələrini əhatə edir. 
Ərazidə ilk olaraq tam izolyasiya olunmuş 

və innovativ tikinti materiallarından 

istifadə olunmaqla 200 fərdi evin tikintisi 
nəzərdə tutulub. “Ağıllı kənd”də evdaxili 
mühəndis-kommunikasiya, isitmə 
sistemləri də ağıllı texnologiyalar əsasında 

qurulacaq. Bu kəndlərdə müasir məktəb, 
bağça, poliklinika və elektron idarəetmə 
mərkəzləri inşa olunacaq, turizm 

infrastrukturu formalaşdırılacaq. Bütün 
yaşayış evləri, sosial obyektlər, inzibati və 
ictimai iaşə binaları, kənd təsərrüfatı 

məhsullarının emalı və istehsalı prosesi 
alternativ enerji mənbələri ilə təmin ediləcək. 

Qubernator Stitt rəhbərlik etdiyi ştatda 

istehlak olunan enerjinin xeyli hissəsinin alternativ enerji mənbələri hesabına formalaşdığını 

deyib, “Ağıllı kənd” layihəsində alternativ enerji mənbələrindən istifadəni yüksək qiymətləndirib, 
görülən işlərlə yerində tanış olmaq imkanı qazandığına görə məmnun qaldığını bildirib. 

Oklahoma ştatının nümayəndə heyəti Kənd Təsərrüfatı Nazirliyinin dəvəti ilə ölkəmizdə 
səfərdədir. Ştat qubernatoru Con Kevin Stittin rəhbərlik etdiyi heyətə ABŞ Milli Qvardiyasının 

general mayoru, ştatın general-adyutantı Maykl Tompson, briqada generalı Con Harrison və digər 
rəsmi şəxslər daxildir. Nümayəndə heyəti səfər çərçivəsində Bakıda çoxsaylı görüşlər keçirib, 
Hacıqabul, Qobustan və Zəngilan rayonlarına səfər edib. 

ADAU İLƏ OKLAHOMA DÖVLƏT UNİVERSİTETİ ARASINDA 

MAGİSTRATURA SƏVİYYƏSİNDƏ İKİLİ DİPLOM PROQRAMI ÜZRƏ 

ƏMƏKDAŞLIQ MEMORANDUMU İMZALANIB 
 
Azərbaycan Dövlət Aqrar Universiteti (ADAU) ilə Oklahoma Dövlət Universiteti 

arasında magistratura səviyyəsində İkili Diplom Proqramı üzrə Əməkdaşlıq Memorandumu 

imzalanıb. İyulun 30-da keçirilən imzalanma mərasimindən əvvəl Gəncədə səfərdə olan 
Oklahoma ştatının qubernatoru Con Kevin Stittin rəhbərlik etdiyi nümayəndə heyəti ADAU-
nun Tələbə Evi, yeni tədris korpusu, laboratoriyaları ilə tanış olub. Qonaqlara universitetin 

maddi-texniki bazası, keyfiyyətli aqrar təhsil almaq üçün yaradılmış imkanlar, 

stimullaşdırma proqramları barədə geniş məlumat verilib. 

Daha sonra universitetin Tələbə Parkında Azərbaycan Dövlət Aqrar Universiteti ilə 
Oklahoma Dövlət Universiteti arasında magistratura səviyyəsində İkili Diplom Proqramı üzrə 
Əməkdaşlıq Memorandumunun imzalanmasına həsr olunmuş tədbir keçirilib. Tədbirdə çıxış edən 
ADAU rektoru, professor İbrahim Cəfərov qonaqları salamlayaraq bildirib ki, rəhbərlik etdiyi ali 
təhsil müəssisəsi uzun müddətdir ki, Oklahoma Dövlət Universiteti ilə sıx əməkdaşlıq edir. İki 

universitet arasında 2019-cu ildə anlaşma memorandumu, 2020-ci ildə isə strateji tərəfdaşlıq 

haqqında saziş imzalanıb. Bu gün imzalanan memorandum ali təhsil müəssisələrinin 
magistrlərinə birinci il ADAU-da, ikinci ili isə Oklahoma Dövlət Universitetində təhsil almaqla hər 
iki universitetin diplomunu almaq imkanı qazandıracaq. 

Kənd təsərrüfatı naziri İnam Kərimov Azərbaycan Respublikası ilə ABŞ-ın Oklahoma ştatı 

arasında 20 ildən artıq davam edən əməkdaşlıq ənənəsinin olduğunu xatırladıb: “Sevindirici haldır  

ki, 2019-cu ildən bu əməkdaşlıq kənd təsərrüfatı sahəsini də əhatə etməyə başlayıb. Bu gün biz 

Azərbaycanla Oklahoma ştatı arasında əməkdaşlığı gücləndirəcək vacib bir sənədin imzalanması 

mərasimində iştirak edirik. İmzalanacaq memorandum kənd təsərrüfatının ən vacib sahələrindən 
biri olan aqrar təhsil sahəsinin inkişafına müsbət təsir göstərəcək. Qonaqlarımız bu gün 

universitetimizlə tanış oldular, Azərbaycanda aqrar təhsil sahəsinin inkişafı üçün nə qədər böyük 
maddi-texniki və elmi potensialın olduğunu gördülər. Biz səbirsizliklə Azərbaycan Dövlət Aqrar 
Universiteti tələbələrinin Oklahomaya gedərək öz təhsillərini davam etdirmələrini, eyni zamanda 
Oklahoma Dövlət Universiteti tələbələrinin Gəncəyə gələrək burada təhsil almalarını gözləyirik”. 

Oklahoma ştatının 

qubernatoru Con Kevin Stitt 
imzalanma mərasimində 
çıxış edərək Azərbaycan 
Dövlət Aqrar Universiteti ilə 
əməkdaşlığın 

genişlənməsindən 
məmnunluğunu bildirib: 

“Azərbaycana səfərimdə 
mənimlə birgə böyük heyət 
gəlib. Bu, bizim 
Azərbaycanla əməkdaşlığa 

nə qədər böyük önəm 
verdiyimizi təsdiqləyir. 
Səfər çox məhsuldar oldu 
və bu səfər çərçivəsində Azərbaycan Dövlət Aqrar Universiteti ilə Oklahoma Dövlət Universiteti 
arasında magistratura səviyyəsində İkili Diplom Proqramı üzrə Əməkdaşlıq Memorandumunun 

imzalanması mərasimində iştirakdan məmnunluq duyuram. Hesab edirəm ki, bu cür 
əməkdaşlıqlar münasibətlərimizi daha da dərinləşdirəcək, həm Azərbaycan Respublikası, həm 
də Oklahoma ştatı üçün böyük töhfələr verəcək”. 

Tədbirdə çıxış edən digər rəsmi şəxslər iki ali təhsil müəssisəsi arasında əməkdaşlığın 

genişləndirilməsini vacib addım kimi dəyərləndirib, bu işdə əməyi olan beynəlxalq təşkilatlara və 
dövlət qurumlarına öz təşəkkürlərini bildiriblər. 

Daha sonra Azərbaycan Dövlət Aqrar Universiteti ilə Oklahoma Dövlət Universiteti arasında 

magistratura səviyyəsində İkili Diplom Proqramı üzrə Əməkdaşlıq Memorandumunun 

imzalanması mərasimi keçirilib. İmzalanma mərasimindən sonra xatirə şəkli çəkdirilib, Oklahoma 
qubernatoru Con Kevin Stitt və nümayəndə heyətinin üzvləri tələbələrin suallarını 

cavablandırıblar. 
Qeyd edək ki, Oklahoma ştatının nümayəndə heyəti Gəncəyə səfəri çərçivəsində 

Ermənistanın günahsız insanlara qarşı həyata keçirdiyi məsuliyyətsiz raket hücumları nəticəsində 
dağılmış evlərə baş çəkib, həlak olan sakinlərin xatirəsinə ehtiram əlaməti olaraq gül düzüblər. 
Heyət üzvləri, həmçinin Göygöl rayonunda Respublika Süni Mayalanma Mərkəzinin fəaliyyəti ilə 
tanış olublar. Qonaqlara Mərkəzin fəaliyyəti, ölkədə heyvandarlığın inkişafı üçün görülən tədbirlər, 
bu sahəyə dövlət dəstəyi barədə geniş məlumat verilib. 

